
本土語言唸謠教材
唸謠一

著作者:無可考證

一歲兩歲手裡抱．三歲四歲土跤趖
五歲六歲漸漸大．有時頭燒佮耳熱
七歲八歲真正吵．一日顧伊兩隻跤
九歲十歲教針黹．驚伊四界去經絲
十一十二著教罵．此去著哪學做衫
十三十四著煮菜．一塊桌面辦會來
十五十六卜轉大．驚伊綴人去風花
十七十八做親情．一半歡喜一半驚

唸謠二

著作者:無可考證

喂 喂 喂 台灣出甜粿
甜粿真好食 台灣出木屐
木屐真好穿 台灣出棉被
棉被蓋會燒 台灣出芎蕉
芎蕉真大枇 台灣出蕃薯
蕃薯真止飢 台灣出飛機
飛機真[image: image3]飛 台灣出鼓吹
鼓吹真會彈 台灣出炸彈
炸彈真厲害 壞人毋趕來

唸謠三

著作者:無可考證

台灣地名真趣味 臆台灣地名
開張大吉臆佗位---新店
四季如春臆佗位---恆春
雨後春筍臆佗位---新竹
九塊碗十也人臆佗位---基隆
第一特獎臆佗位---頭份

唸謠四

著作者:無可考證

美麗大教堂 

美麗大教堂

 教堂外 有大門
大門內 有花園 

花園內 樹葉仔青
花蕊黃黃黃

唸謠五

著作者:無可考證

大隻牛 細隻牛 河中洗身軀
大隻鵝 細隻鵝 河中在佚陶
鵝仔哞哞 牛仔哦哦 歌唱在相褒 歌唱在相褒

唸謠六

著作者:無可考證

人情留一線 日後好相看
入門看人意 出山看山勢
十枝指頭仔昧平長
三日無餾爬上樹
大隻狗爬牆  細隻狗看樣

唸謠七

著作者:無可考證

人無行  昧出名
好頭不如好尾
有食有行氣 有燒香有保庇
拍狗嘛著看主人
這溪釣無 別溪釣

唸謠八

著作者:無可考證

少年昧曉想 食老毋成樣
未曾學行 著欲學飛
好也一句 [image: image7]也一句
倖豬揭灶  倖囝不孝

唸謠九

著作者:無可考證

大箍獃，
炒韭菜，
燒燒一碗來，
冷冷我無愛。

唸謠十

著作者:無可考證

一放雞、二放鴨、
三分開、四相拍、
五搭胸、六拍手、
七的七扎扎、八摸鼻、
九咬耳、十擷起、
十一坐金交椅。

唸謠十一

著作者:無可考證

新娘新噹噹，
褲底破一洞，
後壁賣米香，
米香無人買，
跌落屎斛仔底。

唸謠十二

著作者:無可考證

風緊來，
一錢予你買鳳梨；
風緊去，
一錢給你買蕸筍。

唸謠十三

著作者:無可考證

愛哭神，
食飯配土豆仁，
早睏晏醒神。

唸謠十四

著作者:無可考證

一的炒米香、二的炒韭菜、
三的沖沖滾、四的炒米粉、
五的五將軍、六的攬子孫、
七的七蝦米、八的縖肚倌、
九的倒在蠕、十的倚起來看。
唸謠十五

著作者:無可考證

拍你千、
拍你萬、
拍你一千過五萬、
老鼠仔欲叼就緊叼，
不叼給你拍到叼。

